
〈君不聞。張堪作守漁陽時。當時麥秀歌兩岐。至今一千三百有餘𡻕。漁陽之地田父野老猶歌之。至正十四年。句容瑞麥復産城東田。民持瑞麥歌〉

〈縣令。縣令復似張堪賢。所願今年多榖更多黍。五日一風十日雨。更有嘉禾獻明府。樊淵詠兩岐麥。寄陳清溪縣尹詩。鯉湖蓮幹雙。凾德芝莖〉

〈九。古來天地間。嘉瑞亦云有。芝蓮信美異。未必可糧糗。如何貽來牟。待哺說衆口。不見春秋時。筆削若魯叟。有瑞皆不書。無麥乃深咎。麥登已足喜。〉

〈何况兩岐秀。冨媪出秘珍。此事夫豈偶。向來瑞漁陽。歌詠鏗宇宙。自從絶響後。何人繼其右。句容本山邑。田少草木茂。去𡻕罹旱烖。民食炊劒首。冬〉

〈雪兆宜麥。大嚼睨田畝。今年春雨多。尚恐雷車耴。豈意漁陽歌。復歌千載後。此歌賢令尹。彼歌賢太守。固知天人應。政出造化手。今君不為功。益以〉

〈謙自守。但云麥雖瑞。未必禾瑞否。民間病已多。一瑞未足救。願言推君仁。溥作八荒壽。舜風妙長養。傳霖澤枯朽。豐年多黍稌。三四錢米斗。飽飯山〉

〈中人。黄雞酌白酒。程端禮畏齋集倪侯守濠州。㤗定四年夏。産瑞麥自一莖。兩穗。至五穗。侯名顗。字廷簡。君不見。貞觀十二𡻕。濠州野蠶成繭為唐〉

〈瑞。距今爲𡻕六百八十九。復産瑞麥一莖二穗至五穗。㤗定聖神方御極。慎選守令司撫字。兹州承宣寔倪侯。庶冨而教心户至。田里熈熈致氣和。〉

〈示此嘉祥見天意。治先使民不饑寒。蠶麥爲瑞固同地。不數朱草與靈芝。肯比醴泉及連理。漁陽之歌未足多。陝虢所進差可擬。唐叔得禾書所紀。〉

〈既云書所紀。倪侯何不獻天子。只恐功大心轉小。却退祥瑞書災異。王惲秋澗集瑞麥。農使苟正甫過邯鄲。得麥一莖九穗。盖未之見也。作詩以紀〉

〈其祥。是年司農司復立。一依已行條格。丁亥𡻕夏五月也。麥秀從來說兩岐。連枝九穗若爲竒。物關極數知陽盛。人飲天和樂𡻕宜。同頴並歌唐〉

〈叔稼。駢莖休頌漢房芝。天心似嘉農司復。一扎恩光總舊規。釋大訢蒲室集題完者䔍總管瑞麥詩。白下民登麥。民歌秀兩岐。樂邦原膴膴。化日〉

〈景熈熈。膏澤均千里。薰蒸足四時。舜琴方日奏。鄒律協期吹。玄測猶存象。休徵不待龜。誠通天自應。氣感物無疵。紀瑞農司喜。披圖太史知。聮纓珠〉

〈的皪。雙珮玉葳蕤。宿兩含芳膩。鮮飈動緑漪。鳥嚶金羽並。雉雊景雲披。充市邀湯餠。比鄰餉糗餈。帀丁先薦祖。庚癸免呼師。翁飽支頥睡。兒閑鼓腹〉

〈嬉。不須秦代粟。無復魯憂葵。子産多遺愛。張堪匪溢辭。頌慙連理木。歌忝九莖芝。仙李彌蕃衍。甘棠願永思。登庸期燮理。布治待綱維。展也風雲會。〉


〈懷哉雨露滋。思文尊配稷。洪範逺傳箕。王道惟歸極。民心貴秉彛。來牟存古典。貽訓可無詩。蕭勤齋集瑞麥詩。休因瑞麥闘詩工。指有枝駢理亦〉

